
PHILOSOPHIA LEONI XIII. P. M.

TRIUMPHUM ORNAT.

lis super iuga alta montium vehor
Linquens amoena rura iam

Urbes et oppida ac volans ad sidera:
Sed altius desidero.

Ab incolis iam commoror terrae procul
Tempusque metor ambitus.

Rerum peracta reddo volvens principes
Mundi dies in pectore,

Cum conderet vis summa de nilo Dei
Simul peramplum orbem bene.

Alis reversis in solum patrum redux
Humana rimari volo.

Gestas notavi res ab ortu abscondito;
Erroris atque criminum

Olim pavor cor stravit heu mi maximus :

Periculum perfert homo.

Stupore miro sistor in via tamen
In monte magnam urbem videns,

Quae post acerba ridet hos dies novos:
Cantat triumphat iam chorus.

O sempiterna Roma, novi condita
Vices ab urbe sanguinem

Fratrum trucem; sed dico victores meos,
Quos ipsa mater edidi.

O alma bis victrix, ter imo tu potens,
Legem dedisti gentibus,*

Cui pontus atque terra paret. Sed nites
En temporis caput novi:

Mandata praeses regibus dedit tuus,
"Quo sospite ipsa tu reges.

Lustris volutis sed paratur lis gravis,
Discors enim perit fides.

Quousque tandem sors atrox durabit haec?

Jam fletui finis datur:

Sponte ad parentem filius redit sua,
Christum sequetur gaudio.

Caesar salutat ipse, plaudit Pontifex,
Quos reguli colunt senes.

Agros soluto ver adit duro gelu,

Princepsque regnat pacis hie

Grataque voce me excitât somno gravi,
Demptis catenis quas tuli.

Adsum paternam sic vigil vovens fidem,
Gentes docebo iussa nunc

Bonumque vates fida praesagit mihi
Pacisque nuntium fero :

Numen Leonis praevalet feliciter,
Io triumphe Pontifex.

Ernestus Commer.

